ԱՄՓՈՓԱԹԵՐԹ
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ՆԱԽԱԳԾԻ 

	1. ՀՀ տարածքային կառավարման և ենթակառուցվածքների նախարարություն
	02.11.2023թ․

	
	№ ԳՍ/26.2/32682-2023

	«Պետական տուրքի մասին» Հայաստանի Հանրապետության օրենքում  լրացումներ և փոփոխություն կատարելու մասին» օրենքի նախագծի  հիմնավորման մեջ առաջարկում ենք ավելի մանրամասնորեն ներկայացնել առաջարկվող տուրքի չափի գնագոյացման մեխանիզմը և  հստակ ամրագրել, թե ներկայացվող փոփոխությունը ո՞ր տեսակի ոսկու ձուլվածքներին է առնչվում (մասնավորապես նշել, որ չի առնչվում Հայաստանի Հանրապետությունից արտահանվող՝ ոսկու և արծաթի դորե համաձուլվածքներին և ոսկու պարունակությամբ թանկարժեք մետաղի խտանյութերին)։ 
	Ընդունվել է։ 
Նախագծում «ձուլակտորներ» բառը փոխարինվել է «ապրանքներ» բառով և բացառություն է սահմանվել Հայաստանում արտադրվող «դոռե» համաձուլվածքի և ոսկի պարունակող խտանյութերի համար։ 

	2. ՀՀ բարձր տեխնոլոգիական արդյունաբերության նախարարություն
	06.11.2023թ․

	
	№ 01/17․2/10261-2023

	1. Դիտողություններ և առաջարկություններ չկան
	Ընդունվել է ի գիտության

	3. ՀՀ ֆինանսների նախարարություն
	07.11.2023թ․

	
	№ 01/2-3/21358-2023

	«Պետական տուրքի մասին» ՀՀ օրենքի 19.6-րդ հոդվածում լրացվող 9-րդ կետում բացակայում է պալադիումի ձուլակտորների ԱՏԳ ԱԱ ծածկագիրը: 
Այս առումով, հնարավոր երկիմաստություններից խուսափելու նպատակով, առաջարկում ենք նախագծում նշել նաև պալադիումի ձուլակտորների ԱՏԳ ԱԱ ծածկագիրը:
	Ընդունվել է։ Կատարվել է լրացում։

	4. ՀՀ պետական եկամուտների կոմիտե
	02.11.2023թ․

	
	№ 01/3-2/65472-2023

	Նախագծի 1-ին հոդվածով լրացվող «Պետական տուրքի մասին» օրենքի (այսուհետ` Օրենք) 19.6-րդ հոդվածի 9-րդ կետում առաջարկում ենք լրացնել նաև պալադիումի ձուլակտորների ԱՏԳ ԱԱ ծածկագիրը՝ 7110։
	Ընդունվել է։ 
Կատարվել է լրացում։

	Միաժամանակ, առաջարկում ենք Նախագծից հանել «ձուլակտորներ» բառերը, քանի որ ոսկին և մնացած թանկարժեք մետաղները կարող են լինել ինչպես ձուլակտորների, այնպես էլ այլ տեսքով (օրինակ` գնդիկավոր և այլն):
	Ընդունվել է։
Նախագծում «ձուլակտորներ» բառը փոխարինվել է «ապրանքներ» բառով: 

	Հայտնում ենք նաև, որ ներկայումս Հայաստանի Հանրապետությունից հայկական կազմակերպությունների կողմից «Արտահանում» մաքսային ընթացակարգով արտահանվում են հայկական ծագման ոսկի, արծաթ պարունակող դորե ձուլակտորներ, որոնք հայտարարագրվում են ԱՏԳ ԱԱ 7108 ապրանքային դիրքում, ուստի առաջարկում ենք քննարկել նախագծի դրույթները՝ այլ երկրներից (այդ թվում` ԵՏՄ անդամ) Հայաստանի Հանրապետություն ներմուծվող և հետագայում Հայաստանի Հանրապետությունից արտահանվող՝ նշված ԱՏԳ ԱԱ ծածկագրերով թանկարժեք մետաղների նկատմամբ տարածելու նպատակահարմարությունը:
	Ընդունվել է։
Բացառություն է սահմանվել Հայաստանում արտադրվող «դոռե» համաձուլվածքի և ոսկի պարունակող խտանյութերի համար։ 

	Եվրասիական տնտեսական հանձնաժողովի կոլեգիայի 2015 թվականի ապրիլի 21-ի N 30 որոշման N 14 հավելվածով հաստատված՝ Եվրասիական տնտեսական միության մաքսային տարածք թանկարժեք մետաղների և թանկարժեք մետաղներ պարունակող հումքային ապրանքների ներմուծման և Եվրասիական տնտեսական միության մաքսային տարածքից արտահանման մասին կարգի 10-րդ կետին համապատասխան՝ Հայաստանի Հանրապետության կառավարության 2023 թվականի մայիսի 11-ի N 716-Ն որոշմամբ «Վերամշակում՝ մաքսային տարածքից դուրս» մաքսային ընթացակարգի կիրառմամբ Հայաստանի Հանրապետության տարածքից երրորդ երկրներ արտահանվող թանկարժեք մետաղների կամ թանկարժեք մետաղներով պատված մետաղների նկատմամբ սահմանվել է քվոտա։ Հաշվի առնելով նշվածը, եթե Նախագծով նախատեսված կարգավորումները չի նախատեսվում կիրառել նաև «Վերամշակում՝ մաքսային տարածքից դուրս» մաքսային ընթացակարգով քվոտայի շրջանակներում արտահանվող ապրանքների նկատմամբ, առաջարկում ենք Նախագծով նախատեսել  համապատասխան բացառություն։
	Ընդունվել է ի գիտություն։
Նախագծում սահմանված է հետևյալ դրույթը՝ «բացառությամբ ԵԱՏՄ երկրներ արտահանման (տեղափոխման) և «Վերամշակում մաքսային տարածքից դուրս» մաքսային ընթացակարգերով արտահանվող և հետագայում ներմուծվող ապրանքների»:  

	Միաժամանակ, Նախագծի ընդունման անհրաժեշտության հիմնավորման աղյուսակ 1-ի 2-րդ տողում պլատինի ձուլակտորի ներմուծման և արտահանման արժեքային և քանակական տվյալները, մեր կարծիքով, համադրելի չեն։
	Ընդունվել է։ Լրամշակվել է աղյուսակը։

	5. ՀՀ Արդարադատության նախարարություն
      Պետական փորձագիտական եզրակացություն
	15.11.2023թ․

	
	№ /27.1/48609-2023

	1. ««Պետական տուրքի մասին» Հայաստանի Հանրապետության օրենքում լրացումներ և փոփոխություն կատարելու մասին օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝
ՀՀ հարկային օրենսգրքի (այսուհետ՝ Օրենսգիրք) 2-րդ հոդվածի 5-րդ մասի համաձայն՝  Օրենսգրքով նոր տեսակի հարկի կամ վճարի սահմանում, հարկի կամ Օրենսգրքով սահմանված վճարի դրույքաչափի բարձրացում նախատեսող Հայաստանի Հանրապետության օրենքները կամ Հայաստանի Հանրապետության օրենքների նման դրույթները կարող են ուժի մեջ մտնել այդ օրենքների ընդունման օրը ներառող հարկային տարվան հաջորդող հարկային տարվա սկզբից, բայց ոչ շուտ, քան այդ օրենքների պաշտոնական հրապարակման օրը ներառող ամսվան հաջորդող յոթերորդ ամսվա սկզբից:
Օրենսգրքի 7-րդ հոդվածով նախատեսվում են վճարի տեսակները, որի համաձայն՝
«1. Հայաստանի Հանրապետությունում կիրառվում են`
1) պետական վճարներ, որոնց տեսակներն են՝
ա. պետական տուրքը,
բ. բնօգտագործման վճարը,
գ. սոցիալական վճարը,
դ. ռադիոհաճախականության օգտագործման թույլտվության տրամադրման (գործողության ժամկետի երկարաձգման) պարտադիր վճարը և օգտագործման պարտադիր վճարը,
ե. հանրային ծառայությունների կարգավորման պարտադիր վճարը,
զ. կենսաթոշակային վճարը,
2) տեղական վճարներ, որոնց տեսակներն են՝
ա. տեղական տուրքը,
բ. տեղական վճարը»:
Մեջբերված նորմերի պայմաններում հաշվի առնելով այն, որ Օրենսգրքի 2-րդ հոդվածն օգտագործում է հարկ կամ վճար բառերը, ինչպես նաև այն, որ և՛ պետական տուրքը, և՛ տեղական տուրքը դիտարկվում են որպես վճարի տեսակներ՝ պարզ է դառնում, որ Օրենսգրքի 2-րդ հոդվածի 5-րդ մասով ամրագրված դրույթը տարածվում է նաև պետական տուրքերի նկատմամբ: 
Ուստի, Նախագծի 3-րդ հոդվածով նախատեսված այն դրույթին, ըստ որի՝ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը` հարկ է նշել, որ այն ըստ էության հակասության մեջ է Օրենսգրքի 2-րդ հոդվածի 5-րդ մասի հետ, քանի որ Նախագծով հաշվի չի առնվել այն հանգամանքը, որ Օրենսգիրքը նախատեսում է նոր տեսակի հարկի կամ վճարի սահմանում, հարկի կամ Օրենսգրքով սահմանված վճարի դրույքաչափի բարձրացում նախատեսող Հայաստանի Հանրապետության օրենքների կամ դրանց դրույթների ուժի մեջ մտնելու այլ ժամկետ, այն է՝ նման դրույթները կարող են ուժի մեջ մտնել այդ օրենքների ընդունման օրը ներառող հարկային տարվան հաջորդող հարկային տարվա սկզբից, բայց ոչ շուտ, քան այդ օրենքների պաշտոնական հրապարակման օրը ներառող ամսվան հաջորդող յոթերորդ ամսվա սկզբից:
Ուստի, Նախագծի 3-րդ հոդվածով սահմանված Նախագծի ուժի մեջ մտնելու ժամկետն անհրաժեշտ է համապատասխանեցնել Օրենսգրքի 2-րդ հոդվածի 5-րդ մասի դրույթների հետ:
	              Չի ընդունվել։
Ներկայացված Նախագծով սահմանվող սահմանափակումները  վերաբերում են ոչ թե Հարկային օրենսգրքով սահմանվող (սահմանված) տուրքերին, այլ բխում են «Առևտրի և ծառայությունների մասին » 2004 թվականի նոյեմբերի 24-ի ՀՀ Օրենքից։ Հետևաբար սույն Նախագծով առաջարկվող տուրքի կիրառման ուժի մեջ մտնելու ժամկետը կարող է լինել տարբերվող Հարկային օրենսգրքով նախատեսված ժամկետներից։
[bookmark: _GoBack]Միաժամանակ նշենք, որ նմանօրինակ արտաքին առևտրի սահմանափակումները նպատակաուղղված են տվյալ ժամանակահատվածում շուկայում տիրող իրավիճակի կարգավորմամբ։ Ուստի եթե նման սահմանափակման ուժի մեջ մտնելը դիտարկվի  ՀՀ հարկային օրենսգրքի 2-րդ հոդվածի 5-րդ մասով նախատեսված տրամաբանությամբ՝ դրա ընդունումը այդ ժամանակահատվածում  կարող է լինել ոչ նպատակահարմար։ Հարկ է նշել, որ նմանատիպ խնդիրներից խուսափելու նպատակով 2019 թվականի հունիսի 3-ին 61-ՀՕ օրենքով փոփոխություն է կատարվել Հարկային օրենգրքում և սահմանվել է, որ միայն Հարկային օրենսգրքով նախատեսված  տուրքերի կիրառման ուժի մեջ մտնելու ժամկետը պետք է համապատասխանի Հարկային օրենսգրքով նախատեսված ժամկետներին։
 

	2. Նախագծի հիմնավորման համաձայն՝ ««Պետական տուրքի մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի նախագծի ընդունումից հետո անհրաժեշտություն կառաջանա մշակել և հաստատել Հայաստանի Հանրապետության կառավարության որոշման նախագիծ (կարգ), որը կկանոնակարգի՝ ապրանքների արտահանման համար լիցենզիաների տրամադրման  գործընթացը: 
         Վերոգրյալով պայմանավորված, Նախագծում անհրաժեշտ է նախատեսել անցումային դրույթ՝ դրանում նախատեսելով Հայաստանի Հանրապետության կառավարության կողմից ենթաօրենսդրական իրավական ակտի ընդունման նախատեսվող ժամկետները՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի պահանջները:  

	                      Ընդունվել է։





